Правапіс прыставак
Мэты:

· удасканальваць арфаграфічныя ўменні і навыкі па тэме;

· актуалізаваць веды вучняў па напісанні зычных і галосных у прыстаўках;

· працягваць фарміраванне ўмення рашаць арфаграфічныя “задачы” на аснове алгарытму;

· удасканальваць навыкі знаходжання ў тэксце слоў з пэўнай арфаграмай;

· садзейнічаць пашырэнню кругагляду вучняў, узбагачэнню іх слоўнікавага запасу;

· удасканальваць маўленчыя навыкі вучняў;

· ствараць умовы для выхавання пачуцця адказнасці за сваё самавызначэнне.

Тып урока: урок падагульнення, сістэматызацыі і замацавання ведаў, уменняў і навыкаў.

Формы навучання: франтальная, індывідуальная, групавая (работа ў парах)

Абсталяванне: падручнік, тэкст, табліцы.

Ход урока:

1. Арганізацыйны момант

2. Праверка дамашняга задання

3. Аб’яўленне тэмы і мэты ўрока

4. Актуалізацыя ведаў
Тэма ўрока перад вамі: “Правапіс прыставак”. Звярніцеся, калі ласка, да таямніц вашай памяці і ўспомніце, якія веды па тэме ўрока вы маеце.

Звярніце вагу на кластэр (дадатак 1)
У працэсе ўрока мы павінны развіць і пашырыць свае веды, вызначыць ўсе ўмовы, ад якіх залежыць правапіс прыставак, выканаць заданні, падобныя на тыя, якія прапаноўваюцца падчас цэнтралізаванага тэсціравання. Разгледзьце апорныя схемы і табліцы, сфармулюйце больш дакладна правілы правапісу прыставак.
ПРЫСТАЎКА НА
	…З-
	…С-

	Перад звонкімі зычнымі
	Перад глухімі зычнымі

	Ззяць
	Ссушыць

	Бязлюддзе
	Бясстрашна

	Узлесак
	Ускраек

	раздольны
	Раскацісты


ПАМЯТАЙ! Прыстаўкі на Б, Д пішуцца нязменна: падкрэсліць, абходчык, адбой.

Ы, Й, І пасля прыставак





Заўвагі:
1) І пасля прыставак на галосны захоўваецца, калі ўтварае склад: ЗА-ІС-КРЫЦ-ЦА, ПА-ІЛ-КА.

2) Пры пераносе слоў літары Й, Ы далучаюцца да прыстаўкі: зай-сці, пады-граць. 

Прыкладныя пытанні настаўніка і адказы вучняў:
· Калі на канцы прыстаўкі пішацца літара З, а калі- С? (У прыстаўцы пішацца літара З, калі корань слова пачынаецца са звонкага зычнага, літара – С, калі корань слова пачынаецца з глухога зычнага)
· Як размежаваць звонкія і глухія зычныя? (Звонкія гукі ўтвараюцца пры дапамозе голасу і шуму, прычым пераважае голас; Звонкія і глухія ўтвараюць  пары па звонкасці і глухасці:  [б] - [п], [б’] - [п’], [г] - [х], [г’] – [х’], [д] - [т], [дж] - [ч], [дз’] - [ц’], [ж] - [ш],  [з] - [с],  [з’] - [с’])
· Як пішуцца прыстаўкі на б, д? (Прыстаўкі на Б, Д пішуцца нязменна)

· Раскажыце, калі пасля прыставак пішуцца літары Ы, Й, І. (Літара Ы пішацца пасля прыставак на зычны, Й – пасля прыставак на галосны, І – калі яно ўтварае або адкрывае склад)

· Правапіс якіх прыставак заснаваны на марфалагічным прынцыпе напісання? (На марфалагічным прынцыпе напісання заснаваны правапіс прыставак на Б, Д)
5. Выкананне дыягнастычнага тэста

Цяпер вы можаце прыступіць да выканання дыягнастычнага тэста. Тыя, хто не ўпэўнены ў сваіх ведах, звяртайцеся да алгарытму разважання пры выбары прыстаўкі 



Адказы
В. 1:          1 в, г; 2 б, г; 3 а, в, г.

В. 2: 
      1 а;  2 а; 3 а, б, г.
6. Тлумачэнне новага матэрыялу
На жаль, не ўсе справіліся з тэстам без памылак. Гэта не страшна, таму што на працягу ўрока вы зможаце ўдасканаліць свае веды, уменні і навыкі па тэме. Напрыканцы ўрока мы праверым, ці павысіўся ўзровень вашых ведаў.

А цяпер дапоўнім свае веды па тэме “Правапіс прыставак”.  Давайце дапрацуем той кластэр (на дошцы), які складалі ў пачатку ўрока. 


Каментар: 
1. калі прыстаўка заканчваецца на тую самую зычную, з якой пачынаецца корань слова, то на пісьме перадаецца падвойнае напісанне адпаведнай літары.
2. Спалучэнне прыставачнага С і каранёвых Ч, ШЧ перадаецца на пісьме нязменна.

3. Каб пазбегнуць памылак, трэба памятаць, што ў рускай мове прыстаўкі З няма.

5. Каб не рабіць памылак у напісанні галоснай у прыстаўцы, трэба паставіць націск.

6. Прыстаўныя І,А не пішуцца пасля прыставак, якія заканчваюцца на галосную.

7. І захоўваецца пасля першай часткі складаных і складанаскарочаных слоў. 

7. Замацаванне ведаў.
1). Работа з тэкстам.
Вам прапануецца тэкст на вельмі важную тэму – выбар будучай прафесіі. Ён насычаны арфаграмамі з прыстаўкамі. Да тэксту прапанаваны рознаўзроўневыя заданні (Заданні гэтай карткі поўнасцю не правяраюцца, таму што ў канцы ўрока вучні будуць здаваць сшыткі).


2). Пытанні настаўніка пасля работы з тэкстам.

· Якія заданні здаліся вам найбольш складанымі? Чаму?

· Сфармулюйце вусна асноўную думку тэксту. (Выбар прафесіі – вельмі адказная справа. Вельмі важна выбраць сваю дарогу ў жыціі, а для гэтага трэба слухаць сваё сэрца)

8. Рэфлексія. Выкананне рознаўзроўневага выніковага тэста.

ВЫНІКОВЫ ТЭСТ

1 варыянт

1. Адзначце словы, у якіх у прыстаўцы пішацца літара С:

а) бе…саромны,

б) бя…шумны,

в) ра…злаваны,

г) бе…памылковы.

2. Адзначце словы, у якіх узнікае падвоеная З або С:

а) ра…сыпаць,

б) ра…сада,

в) ра…судзіць,

г) ро…стань.

3. Адзначце словы, у якіх І захоўваецца:

а) звыш…нтэлігентны,

б) над…шоў,

в) пера…менаванне,

г) пед…нстытут.

4. У якіх словах дапушчаны памылкі?

а) абыйсці,

б) зайскрыцца,

в) прайсці,

г) сыграць.

5. Адзначце варыянты са спалучэннем -ШЧ-:

а) ра…чыніць,

б) а…часлівіць,

в) золата не …чарнее,

г) ні…чымны суп.

6. У якім радзе слоў ёсць “чацвёртае лішняе”?

а) Раскусіць, растрэсці, расціць, раскласці; (расц-і-ць)
б) спісаць, сціснуць, бесхарактарны, расшнураваць;

в) адвячорак, падбародак, падбяру, падгавару;

г) адкрыць, падстрыгчы, падкінуць, падысці.

Варыянт 2

1. Адзначце словы, у якіх у прыстаўцы пішацца літара З:

а) ра…любіць,

б) бя…радасны,

в) ра…казаць,

г) …хтліць.

2. Адзначце словы, у якіх узнікае падвоеная З або С:

а) бя…зубы,

б) ра…сольнік,

в) бе…зямельны,

г) ра…капаць. 

3. Адзначце словы, у якіх І захоўваецца:

а) контр…гра,

б) пад…шоў,

в) між…нстытуцкі,

г) па…менна.

4. У якіх словах дапушчаны памылкі?

а) расдаць,

б) атбіць,

в) развесяліцца,

г) разкідаць.

5. Адзначце варыянты са спалучэннем -ШЧ-:

а) са…чапіць рукі,

б) у…чуваць за правіннасць,

в) ра…чытаць рукапіс,

г) надышло ра…чараванне.

6. У якім радзе слоў ёсць “трэцяе лішняе”?

а) расплесці, распрадаць, раскалоць,

б) бязладны, бязлюдны, бездакорны,

в) расада, раззлавацца, рассохнуцца, (ра-сад-а)
г) адняць, пад’ехаць, абдаць.

9. Выстаўленне і каменціраванне  адзнак

10 Дамашняе заданне (на выбар)

1) выканаць практыкаванне з падручніка,

2) падрыхтаваць слоўнікавы дыктант на вывучанае правіла,

3) напісаць міні-сачыненне “Кім я бачу сябе ў будучым” (з выкарыстаннем вывучаных арфаграм)

Ы





Й





Пасля прыставак на галосны





Пасля прыставак на зычны





пайменны


займець


дайсці


пайсці





падыграць


адымчаць


адымжэць


узысці





ДЫЯГНАСТЫЧНЫ ТЭСТ





1 варыянт


1. У якіх словах прыстаўка заканчваецца на літару З?


а) ра…казаць;


б) бе…тактоўны;


в) бя…людны;


г) бе…дарожжа.





2.У якіх словах пасля прыставак пішацца літара й?


а) пра…нфармаваць;


б) пра…гравальнік;


в) пад…сці;


г) пера…начыць.





3. Адзначце словы з марфалагічным прынцыпам напісання:


а) а…каціць;


б) бе…памылковы;


в) а…рэгуляваць;


г) па…трымаць.




















ДЫЯГНАСТЫЧНЫ ТЭСТ





2 варыянт


1. У якіх словах прыстаўка заканчваецца на літару С?


а) ра…круціць;


б) ра…вязаць;


в) ра…жыцца;


г) ра…долле.





2.У якіх (якім) слове (словах) пасля прыстаўкі  пішацца літара Ы?


а) аб…сці;


б) вы…грыш;


в) за…нтрыгаваць;


г) па…менна.





3. Адзначце словы з марфалагічным прынцыпам напісання:


а) а…ход;


б) а…хітрыць;


в) ра…клеіць;


г) а…рэгуляваць.




















Апорны канспект “Правапіс прыставак”


1.  д (прыстаўка) + д (аддаць)


	  б (прыстаўка) + б (аббегчы);


 	  з (прыстаўка) + з (раззлавацца)


	  с (прыстаўка) + с (бясспрэчны)


ВЫКЛЮЧЭННІ : расол, расольнік, расада, расаднік, ростань.





2. С (прыстаўка) + Ч, ШЧ – мяняецца вымаўленне, а не напісанне: расчапіць [рашчап’іц’].


3.  


РУСКАЯ МОВА�
БЕЛАРУСКАЯ МОВА�
�
Снять, сбить,


Скинуть, сходить �
Зняць, збіць


Скінуць, схадзіць.�
�
4. Літара І (пішацца незалежна ад вымаўлення)





МІЖ-, ЗВЫШ-, СУБ-, КОНТР-, ПАН-, ДЭЗ-, ТРАНС-





Контрігра, звышімклівы, дэзінфармацыя, міжінстытуцкі, субінспектар, трансіярданскі.


5. Бязрадасны  (першы склад перад націскам) – бездапаможны.


6. Імчаць – памчацца, амшэлы – замшэлы. (Прыстаўныя І, А не пішуцца  пасля прыставак, якія заканчваюцца на галосную)


7. Педінстытут, бортінжынер, гукаізаляцыя, спортінвентар. (І захоўваецца пасля першай часткі складаных і складанаскарочаных слоў)








1) Устаўце прапушчаныя літары, выдзеліце прыстаўкі.


2) Вызначце стыль і тып тэксту.


3) Дайце загаловак, які б выражаў асноўную думку тэксту.


4) Прадоўжыце тэкст адным-двума сказамі з ужываннем вывучаных на ўроку арфаграм.





У кожнага чалавека ў жыцці наступае момант, калі перад ім раскрываецца будучае. І вельмі важна, каб юнак ці дзяўчына былі падрыхтаваны да гэтага, каб змаглі разглядзець сваю дарогу. Бо калі пойдзеш па чужой, то не здолееш узысці і на самы маленькі ўзгорак. Ды і сваё адчуваеш не адразу. Вучышся, напрыклад, у медінстытуце і не разумееш, зможаш працаваць урачом ці не. І толькі потым, калі пераадолееш першыя цяжкасці, робіш адкрыццё, што знаходзішся на сваім месцы. І не трэба рабіць звышскладаныя разлікі, заказваць гараскопы. Гэта дэзінфармацыя. Дастаткова ўважліва прыслухацца да свайго сэрца, а яно заўсёды падтрымае і падкажа.








PAGE  
1

